İnfraqırmızı şüalarla müalicə,
müalicəvi təsiri və göstərişlər
İnfraqırmızı şüalarlar  (ıstılık şüalanması, infraqırmızı şüalanma) günəş şüalarının 45-50 %-ni təşkil edir, orqanizm toxumalarına başqa işıq şüalarına nisbətən daha dərin keçir. Süni mənbəyi volfrom teli olan lampalardır.

İnfraqırmızı şüalarların müalicə effektini onun fizioloji təsiri yaradır. İnfraqırmızı şüalar dəridə yerli termorequlyasiya reaksiyası əmələ gətirir. Bu reaksiya damarların qısamüddətlı spazmına (30 saniyəyə qədər), sonra qan axının artmasına və qanın toxumalarda sirkulyasıyasının yaxşılaşmasına səbəb olur. İnfraqırmızı şüalar toxumalarda bioloji aktiv maddələrin (bradikinin, histamin, asetilxolin) əmələ gəlməsini stimulə edir. İnfraqırmızı şüalardan ayrılan istilik eneryisi toxuma maddələr mübadıləsini sürətləndirir. Mikrosirkulyasiyanın və damar keçirirciliyinin artması  iltihab ocağının degenerasiyasına, məhv olmuş hüceyrələrin parçalanma məhsullarının xaric olunmasına kömək edir. Həmçinin daxili orqanlara neyroreflektor təsir edərək bu orqanlarda qan damarlarının genişlənməsinə, trofikasının güclənməsinə kömək edir. İnfraqırmızı şüalarların orqanizmə təsiri molekulların funksional aktivliyini artıırır, fermentativ prosesləri və hüceyrə bölünməsini tezləşdirərək regenerasiyanı artırır. Beləlıklə İnfraqırmızı şüalar iltihabi proseslərin geriyə sorulmasını tezləşdirir, toxuma regenerasiyasını artırır, yerli müqavimət və infeksiya əleyhinə müdafiyə yaradır. Dəridə və dərialtı toxumada metabolik prosesləri tezləşdirir, əzələ tonusunu və spazmı azaldır, kollagen liflərin sintezini aktivləşdirir. Bədən səthinin çox hissəsinin infraqırmızı şüalanması dəri tənəffüsünün tezləşməsinə və hipotalamusun mərkəzlərində termorequlyasiyanın aktivləşməsinə səbəb olur.

İnfraqırmızı şüalarların müalıcə effekti iltihab əlehinə, limfodrenajedici, damargenişləndirici təsirlə özünü göstərir. İnfraqırmızı şüaların terapevtik istifadəsi daha genişdir.

Göstərişlər:
Maddələr mübadiləsi pozğunluqları;
İrinsiz xroniki və yarımkəskin yerli iltihabi proseslər;
Sızaqlardan sonrakı dəri infiltratları;
Dərinin xroniki infiltratları;
Piylənmə;
Selülit;
Əzələ hipotrofiyası;
Çətin sağalan və trofiki yaralar;
Daxili orqanların yarımkəskin və xroniki iltihabi xəstəlikləri;
Daxili orqanlarda olan eroziv yaralar;
Dayaq hərəkət sisteminin xəstəlikləri (artroz, artrit);
Ağrı əlamətləri ilə olan periferik sinir sisteminin xəstəlikləri (miozit, nevralgiya);
Vegetativ disfunksiyalar
Göz, qulaq, dəri xəstəlıkləri;
Yanıq və donmalardan sonra qalıq əlamətlərinin bərpası;
Sümük əzələ sisteminin travmalarından sonrakı vəziyyət və s.
Əks göstərişləri:

Kəskin iltihabi proseslər, beyin qan dövranı pozğunluqları, qanaxmalar, hipertoniyanın III stadiyası, qan-damar sisteminin çatışmazlığı, vərəmin aktiv forması.
